
				এই পাতাটির মুদ্রণ সংশোধন করা প্রয়োজন। 
B মোহন অমনিবাস বলিয়া ঘরের চারিদিকে চক্ষু বুলাইয়া অফিসার তিনজন বাহির হইয়া আসিলেন। সঙ্গে সঙ্গে নীলরতনবাবু দ্বার বন্ধ করিয়া দিলেন।
চীফ অফিসার,মিঃ স্যানিয়েল ও পুলিস-সুপার তিনজনেই সশস্ত্র হইয়া আসিয়াছিলেন। র্তাহারা কক্ষের তিনদিকে বন্ধ জানালার নিকট উদ্যত রিভলভার হস্তে পাহারায় রহিলেন। অবরুদ্ধ কক্ষের দ্বারে, ছাদে, অলি-গলিতে, প্রাসাদ হইতে বহিগমনের প্রত্যেকটি পথে নিঃশব্দ, সশস্ত্র পুলিস-পাহারা নিরলস, সতর্ক ! শয়ন কক্ষের চারিদিকে প্রহরীরা পরস্পরের নিকট হইতে মাত্র আধ হাত ব্যবধানে দণ্ডায়মান। ছাদের উপর পুলিস তীক্ষ দৃষ্টি মেলিয়া শক্রর অপেক্ষায়!
মিঃ স্যানিয়েল ভাবিতেছিলেন, মানুষের পক্ষে যাহা সম্ভব, তাহা করিতে তিনি বিরত হন নাই। তবুও তাহার মন কেন যে সন্দেহ শূন্য হইতে পারিতেছিল না, তাহা ভাবিয়া র্তাহার আর বিস্ময়ের অন্ত রহিল না। তিনি আপন মনের নিকট লজ্জিত ও অপরাধী হইয়া ভাবিলেন, তিনি কি এতই কাপুরুষ! -
অন্যদিকে বাতায়ন সম্মুখে দাড়াইয়া চীফ-অফিসার ভাবিতেছিলেন, এতখানি বাড়াবাড়ি করিবার কোন প্রয়োজনই ছিল না। মশা মারিবার জন্য কামান পাতিবার মত এরূপ বিরাট আয়োজন হাস্যকর বলিয়াই তাহার নিকট প্রতিভাত হইল। তিনি ইহা ভাবিয়া লজ্জিত হইলেন যে, তাহারা মোহনকে এতখানি গুরুত্ব দিয়া আপনাদিগকে দস্যর চক্ষুতে নিতান্ত দুর্বল ও হীন প্রতিপন্ন করিয়াছেন। তিনি দ্বিতল হইতে প্রাসাদের পশ্চিম দিকের আলোকিত উজ্জ্বল প্রাচীর অতিক্রম করিয়া দীঘির বক্ষে আলো আঁধারের মিশ্রণে অদ্ভুত স্বপ্নমায়ার দিকে চাহিলেন।
পুলিস-সুপার দসু মোহনকে যে অন্ততঃ এই ক্ষেত্রে পরাজিত করিতে পারিবেন এবং সেই পরাজয় দৈব সুযোগে যে তাহার শাসিত কর্মক্ষেত্রে সম্ভব হইয়াছে, ইহা ভাবিয়া উৎফুল্ল হইয়া উঠিলেন। তাহার মানস-দৃষ্টি বর্তমানের সংশয় ভেদ করিয়া ভবিষ্যতের উজ্জ্বল ছবি দেখিতে লাগিল। পদবৃদ্ধি, আয়বৃদ্ধি, সম্মান, শান্তি—র্তাহার কল্পনা-রাজ্যে কত কি বিচরণ করিতে লাগিল। ഭ്
না। তাহারা দুর্দান্ত দসু্যর প্রতীক্ষায় গভীর মুখে দাড়াইয়া রহিল। হত্যকারী প্রকাশ্যে ঘোষণা করিয়া তাহদের যুদ্ধে আহন করিয়াছে চ্যালেঞ্জ করিয়াছে তাঁহা গ্রহণ করিয়া তাহারা অপেক্ষা করিতেছে। অটল ধৈর্য তাহাদের মুখে গভীর রেখা অঙ্কিত করিয়াছে।
সময় যে এমন দীর্ঘ হয়, মিনিট যে এরূপ স্থায়ী হয়, এই চিন্তা তিনজন অফিসারের মনে অবিরত বিস্ময়ের সমাবেশ করিতেছিল। এক সময়ে চীফ-অফিসার ধীর পদে মিঃ স্যানিয়েলের সম্মুখে, আসিয়া, ঘড়ি দেখিয়া বলিলেন, “আরও ২৫ মিনিট, স্যানিয়েল!”
মিঃ স্যানিয়েল আপন ঘড়ি দেখিয়া বলিলেন, “হা স্যার, আরও ২৫ মিনিট।” পুলিস-সুপার আগাইয়া আসিয়া তাঁহাদের উক্তি সমর্থন করিয়া কহিলেন, “হা, ২৫ মিনিট।” ধীরে ধীরে অফিসার ঘড়ি দেখিয়া বলিলেন, “হা স্যার, আরও ২৫ মিনিট।” পুলিস-সুপার আগাইয়া আসিয়া তাহদের উক্তি সমর্থন করিয়া কহিলে, “হা, ২৫ মিনিট।” ধীরে ধীরে অফিসার-ত্রয় আপন আপন স্থানে চলিয়া গেলেন।

